
Enformaziuns y Comunicaziuns

Crejima: En domëgna ai 5 de messé ales 9.00 gnaràl mostré te dlijia d’Al Plan le film tut 
sö por la festa dla Crejima 2015, stada de mà. Enviês è sambën düć canć da gnì a ti ciaré, 
soradöt i crejimês, sü toc y familiars. Dedô festejarunse deboriada la gran mëssa. Les 
families dai crejimês co ess ienn na DVD dal film, pò la damané dô diretamonter pa Lois 
Promberger da Tornarecia, al numer 0474/501360.

Jogn SKJ: Le grup dai jogn d’Al Plan organisëia da jí con i jogn a ćiaré le loé dal sorëdl. 
Ai 10 de messé ván düć adöm sön Munt de Senes y stà enlò a dormí. Ai 11 de messé da 
doman adorá vàn spo a ćiaré le loé dal sorëdl sön Sas dla Porta. Al è da s’anunzié anter i 
7 de messé pa Monica de Fodara Vedla al numer 333/1675961. I posć è limitês.

Programma Generale: En lönesc ai 29 de jügn ales 10 danmisdé mët endô man ete dal 
ćiamp dal sport le program sportif ”Programma generale”, por mituns y mitans nasciüs 
dal 2001 al 2008. Les iscriziuns gnarà fates en chël dé. Por vigne sort de enformaziuns 
pòn telefoné a Marco Mutschlechner al 338/4274261.

KVW Seniorenclub: En dédemesaledema ai 1. de messé ales 8:20 pëiun ia dan le Cone 
con le Citybus por roé a Sterzing, y jì a pè a Stange y spo ala Gilfenklamm.

Curs: Al vën organisé en curs de zumba fitness, co mët man en lönesc ai 29 de jügn y 
và ennant ćina ai 7 de setëmber, vigne lönesc dales 20:00 ales 21:00, te palestra. Ai 29 de 
jügn èl por düć chi co ô en dé de proa debann.

Dotur: Le dotur Marcocci lascia alessëi che al sarà demez dai 6 ai 10 de messé. 
Empede ël saràl a desposiziun la doturia Margarethe Mahlknecht a San Martin, co è 
da ciafé ai numeri 0474/523018 o 349/0667034. T’ambulatore d’Al Plan èra da ciafé le 
dédemesaledema ai 8 de messé dales 15:00 ales 17:00.

Ćiasa de Palsa: L’aministraziun dla Ćiasa de Palsa da San Martin forma na gradatöra 
por titui por cösta enćiaria a tomp determiné: Ergoterapist/a tla 7a ter cualifica 
funzionala.  An mëss avëi a) en diplom de maturité y diplom de stüdi universitars 
spezifics de almanco 3 agn, o b) en diplom spezifich dé fora denant che le DM 136/1997 
jess en forza, c) l’atestat de trilinguism B. Tó pert pò porsones dal grup de lingaz ladin. 
La gradatöra arà la dörada de 1 ann. Aspiranć y aspirantes messarà dé dant tla domanda 
da ester a desposiziun por enćiaries a tomp determiné (de cörta dörada) a tomp parzial. 
Les domandes sön cherta sciompla con i documonć co alda laprò mëss gnì prejentades 
te secretariat dla Ćiasa de Palsa. D’atres enformaziuns ciafun al 0474/524700.

Dal Vagnele do San Merch 5, 21 - 43
25Danter ete êl na ëra, a chëra ch’al ti jea 

sanch belo da dodesc agn encà. 26Ara ea gnüda 
mediada da en gröm de medi y â dër da patí 
por cösc; döt so avëi âra dé ia, mo al n’â joé 
nia, ara ea ćiamó gnüda piec. 27Pornanch’ara 
â aldí de Gejú s’àra fat ennant tla meja iadô 
pormez y à aziché so guant. 28Deach’ara se 
dijea: Inće sc’i azichi mâ so guant, gnarài varida. 29Atira àra lascé da sangoné, y ara sontia 
da ester gnüda delibrada da söa soferonza. 30Tal medemo momont à Gejù sontì ch’al ea 
jü na forza fora de ël, y al s’à ôt cuntra la fola y à damané: Chê à pa pié ete mio guant? 
31Sü discepui ti à dit: Te vëighes pö desche la jont se sbürla pormez a te, y tlò damaneste 
ćiamó: Chê m’à pa pié ete? 32Al ćiarâ encërch por odëi chëra co â fat cösc. 33Danlò èl gnü 
chë ëra, tremorenn dala tëma, deach’ara sâ ći ch’al ea sozedü con ëra; ara s’à peté jö dan 
da d’ël y ti à dit döta la lereté. 34Mo ël ti à dit: Mia fia, töa fede t’à daidé. Va en pêsc! Sìeste 
varida da to mé. Parora dal Signur. - Lalt a té, Gejù Crist!

Töa fede t’à daidé!

Sieh auf die vielen, die durch 
Krankheit belastet, von Leid ge-
drückt, ihre Not verstecken und 
verschweigen, weil sie die Ein-
samkeit fürchten und das Ausge-
schlossensein aus der Gemein-
schaft der Verschonten. Sieh auf 
die vielen, die nichts mehr haben, 
um zu bezahlen, Hilfe zu kaufen, 
und nicht wagen sich durchzu-
drängen, dein Gewand zu berüh-
ren, im blinden Vertrauen...

Sieh auf die vielen, die deiner 
Kraft nicht trauen, die Hoffnung 
verloren im Leid: Hilf unserem 
Unglauben. (Eleonore Beck)

Herr, sieh auf uns, Tag für Tag...




